
MAKTABGACHA TA’LIM TASHKILOTLARIDA KOMPYUTЕRLI TA’LIMIY 

O‘YINLAR TЕXNOLOGIYASI 

 

Mazkur maqolada maktabgacha ta’lim tashkilotlari maktabga tayyorlov guruhlarining ta’lim-tarbiya 

jarayonida multimedia texnologiyasidan foydalanishning ilmiy va amaliy asoslari baën qilingan. 

Multimedia texnologiyasiga asoslangan mashg‘ulotlar o‘tkazishning samarali usullari va kompyuterli 

mashg‘ulotlardan namunalar keltirilgan. 

Kalit so‘zlar: multimedia, modem,gadjet, Internet, Power Point, Macromedia Flash.  

В данной статье описаны научно-практические основы использования мультимедийных 

технологий в образовательном процессе групп дошкольного образования. Представлены 

эффективные методы обучения на основе мультимедийных технологий и примеры компьютерного 

обучения. 

Ключевые слова: мультимедиа, модем, гаджет, интернет, Power Point, Macromedia Flash 

This article describes the scientific and practical foundations for the use of multimedia technologies 

in the educational process of preschool education groups. Effective teaching methods based on multimedia 

technologies and examples of computer learning are presented. 

Keywords: multimedia, modem, gadget, internet, Power Point, Macromedia Flash 

 

Kirish. Maktabgacha ta’lim tizimini yanada 

takomillashtirish, moddiy-texnika bazasini 

mustahkamlash, maktabgacha ta’lim tashkilotlari 

tarmog‘ini kengaytirish, malakali pedagog kadrlar 

bilan ta’minlash, bolalarni maktab ta’limiga 

tayyorlash darajasini tubdan yaxshilash, ta’lim-

tarbiya jarayoniga zamonaviy ta’lim dasturlari va 

texnologiyalarini tadbiq etish, bolalarni har 

tomonlama intellektual, axloqiy, estetik va 

jismoniy rivojlantirish uchun shart-sharoitlar 

yaratish dolzarb masala sanaladi. Maktabgacha 

ta’lim tashkilotlarida ta’lim va tarbiya jarayoni 

qanchalik yuqori saviyada tashkil etilsa, 

tarbiyalanuvchi bolalar, shunchalik ta’limning 

keyingi turlarida qiynalmasdan muvvaffaqiyat 

qozona olishlariga imkoniyat yaratiladi. Bolaning 

onggi asosan 5-7 yoshda shakllanishini inobatga 

oladigan bo‘lsak, aynan ana shu davrda uning 

qalbida oiladagi muhit ta’sirida ma’naviyatning ilk 

kurtaklari namoyon bo‘la boshlaydi”, - deb 

ta’kidlanadi. 

Ushbu fikrlar maktabgacha ta’lim 

tashkilotlariga ham taalluqlidir. Chunki 

MTTlarning o‘rta, katta va maktabga tayyorlov 

guruhlarida 5-7 yoshli bolalar tarbiyalanadilar. 

Bolalarning intellektual salohiyatlarini 

shakllantirishning boshlang‘ich davri ham huddi 

ana shu yoshdan boshlanadi. 

Maktabgacha yoshdagi bolalar ta’lim-

tarbiyasiga Davlat talablari va maktabgacha ta’lim 

konsepsiyasida ham, “eksprimental maktabgacha 

tashkilotlar asosida yangi pedagogik 

texnologiyalar aprobatsiyasini o‘tkazish va ularni 

ommaviy amaliyotga tatbiq etish”, “Yangi texnik 

vositalardan foydalanish”larga e’tibor qaratilgan. 

Ushbu talablarni qisman amalga oshirish 

maqsadida MTTlarning ta’lim–tarbiya jarayoniga 

tatbiq etish uchun samarali multimedia 

texnologiyasi ishlab chiqildi. MTTlarda 

multimedia texnologiyasining tub mazmuni-

multimediali kompyuter ta’limni amalga 

oshirishdan iborat. 

MTTlarda ta’lim jarayoniga tatbiq etiladigan 

multimedia texnologiyasi an’anaviy uslublarga 

nisbatan malum bir afzalliklarga ega. Jumladan: 

- bolalarning fikrlash qobiliyatini oshiradi; 

- bola bir vaqtning o‘zida ham ko‘radi, ham 

eshitadi (miyaning o‘ng va chap yarim sharlari bir 

vaqtda faollik ko‘rsatadi); 

- an’anaviy usulga nisbatan bolalarga 

o‘rgatiladigan materiallarning hajmi ortadi; 

- mashg‘ulotlarning samaradorligi oshadi; 

- MTT bolalarining kompyuter 

savodxonliklarini shakllantirishga yordam beradi; 

- didaktik materiallarni animatsiyalar orqali 

ko‘rsatish imkoniyati mavjud; 

-turli xil jangarilik, qo‘poruvchi o‘yinlar 

o‘rniga ta’limiy-rivojlantiruvchi o‘yinlardan 

foydalanish mumkin. 

MTTlarda multimedia texnologiyasidan 

foydalanishning o‘ziga xos xususiyatlari mavjud, 

bu xususiyatlarni o‘rganish texnologiyalarni joriy 

etish jarayonida bolalarning yoshlarini hisobga 

olish va didaktik materiallarni ularga mos tanlash, 

etish usullarini o‘rganish va joriy etish bugungi 

kunning dolzarb vazifalaridan biri hisoblanadi. 

Kompyuterli mashg‘ulotlar an’anaviy 

mashg‘ulotlarga nisbatan qiziqarli o‘tadi, hatto faol 

bo‘lmagan tarbiyalanuvchilar ham kompyuterli 

mashg‘ulotlarga faol qatnashadilar. Masalan, 

MTTidagi faol bo‘lmagan tarbiyalanuvchilar 

kompyuter ekranidagi o‘rganiladigan o‘yinni 

kuzatib, ta’lim materiali bo‘yicha savol bera 

boshladilar. Bu esa, faol bo‘lmagan 

tarbiyalanuvchilarning o‘rganiladigan material 

(o‘yin) to‘g‘risida fikr yuritayotganliklarini va 

qiziqayotganlilarini bildiradi. 

MTT larda Internetdan foydalanishning keng 

imkoniyatlari mavjud: 1.Internetda bo‘lgan ba’zi-

bir taqdimotlar va slaydlardan foydalanish 

mumkin. Masalan, geometrik shakllar bo‘yicha 

elementar matematik tasavvurni shakllantirishga 

oid multimediali taqdimot keltirilgan. 

Ushbu taqdimot, MTTlarning maktabga 

tayyorlov guruhiga tegishli elementar bilim va 

ko‘nikmalar bo‘limining “doira, kvadrat, 

uchburchak, shar, kublarni farqlaydi, nomlaydi va 

ularning xususiyatlarini biladi” mavzusiga 

tegishlidir. 

2. Internetdagi materiallardan foydalanish 

uchun oldin tarbiyachini o‘zi tayyorgarlik ko‘rishi 

kerak, jumladan, Internet sahifalaridan materialni 

qidirib topish va materialni kompyuter xotirasiga 

saqlash. 

3. MTT pedagoglari va tarbiyachilari o‘z 

sohalari bo‘yicha teleanjumanlarda qatnashishlari 

mumkin. Buning uchun, ish faoliyatlaridagi 

yangiliklar yoki tajribalari bo‘yicha maqola 

tayyorlab teleanjuman saytiga joylashtiriladi va uni 

teleanjuman ishtirokchilari bilan birga muhokama 

etiladi. 

4. MTT tarbiyalanuvchilarini ta’lim-tarbiya 

bo‘yicha saviyalarini oshirish maqsadida Internet 

orqali boshqa shaharlardagi yoki shu hududdagi 

MTT tarbiyalanuvchilari o‘rtasida ma’lum bir 

shaklda musobaqalar tashkil etish imkoniyati 

mavjud. 

5. Hozirgi davrda oliy, o‘rta maxsus, kasb-

hunar va umumiy o‘rta ta’lim tashkilotlarida 

foydalanish uchun qator elektron darsliklar va 

qo‘llanmalar yaratilgan. Shunday elektron 

ko‘rinishidagi adabiyotlarni MTT 

tarbiyalanuvchilari uchun ham tayyorlab Internetga 

joylashtirish mumkin va ulardan ko‘pchilik 

MTTlarning tarbiyachilari o‘z faoliyatlarida 

foydalanishlari mumkin. 

6. Shuningdek, MTTlarning tajribali pedagog-

tarbiyachilari o‘zlari yaratgan sifatli slayd va 

taqdimotlarni Internetga joylashtirsalar, boshqa 

MTT pedagog-tarbiyachilarining ish faoliyatlari 

uchun foydali bo‘lar edi. 

Multimedia texnologiyasi. MTTlarda 

multimedia texnologiyasining ta’lim sohasidagi 

asosiy va yetakchi tashkiliy shakli – kompyuterli 

mashg‘ulotdir. Ushbu texnologiya bo‘yicha 

mashg‘ulotlar 30 daqiqa davomida, 

kompyuterlardan foydalanib olib borilgani uchun, 

o‘rtada 15 daqiqadan so‘ng 5-10 daqiqali 

o‘rganiladigan materialga tegishli o‘yin 

mashg‘uloti yoki suhbat, savol-javob o‘tkaziladi. 

Shundan keyin, yana mashg‘ulotning 15 daqiqasi 

davom ettiriladi. 

MTTlarning ta’lim-tarbiya jarayoniga 

kompyuterlardan foydalanishning afzallik 

tomonlaridan biri shundan iboratki, bolalar 

kompyuterda ishlashni to‘la o‘rganib olganlaridan 

keyin, undan 15 daqiqa davomida mustaqil 

ravishda materiallarni o‘rganishlari mumkin. 

Kompyuterning “bag‘ri keng” va “toqatli, 

sabrlidir”. Bola xato qilgan taqdirda ham, xatoni 

o‘zi tuzatgunga qadar, hech kim unga tanbeh 

bermaydi. Multimedia texnologiyasida ta’lim va 

tarbiyani mashg‘ulot shaklidan tashqari, o‘yin 

shaklida (kompyuterli o‘yinlar), ekskursiya, 

sayohat, amaliy mashg‘ulot shaklida (ekologik 

ta’lim), masofali muloqot shaklida olib borish 

mumkin. 

Ta’lim manbalari. Bolalar uchun “qo‘llanma” 

yoki “darslik” sifatida – kompyuter xotirasiga 

yuklangan ma’lumotlar, tarbiyachi uchun esa, 

multimedia texnologiyasiga oid pedagogik, ilmiy-

uslubiy adabiyotlar, uslubiy qo‘llanmalar va 

uslubiy tavsiyalar ta’lim manbalari hisoblanadi. 

Texnik vositalari (didaktik asoslari). Hozirgi 

kunda turli xil multimedia ta’lim-tarbiya 

vositalarini ishlab chiqish va ularni tatbiq etish 

jadal rivojlanayapti. Lekin hanuz ulardan 

MTTlarning ta’lim-tarbiya jarayonida foydalanish 

uslubiyoti ishlab chiqilmagan. Shuning uchun, 

MTT tarbiyachi-pedagoglari multimedia 

vositalarini multimedia texnologiyasi sifatida 

qabul qilmoqdalar, hatto ayrim maqolalarda 

shunday qarashlar ëzilmoqda. Kezi kelganda shuni 

ta’kidlab o‘tish kerakki, multimedia vositalarini 

ishlab chiqaruvchi maxsus tashkilotdan tashqari, 

har bir MTT lar sharoitida tarbiyachilarning o‘zlari 

tomonidan tayyorlay oladigan: dasturli va 

rolli(ijroli) multimedia vositalaridan(DVD-disk) 

foydalanish ham mumkin. 

DVD video diski – multimedia vositasi 

sifatida bir necha afzalliklarga ega. Diskdan 

foydalanib o‘rganiladigan materialni bosqichlar 

bo‘yicha to‘la ko‘rish mumkin, ba’zi hollarda 

alohida elementlari ko‘riladi, zarur bo‘lganda 

material qayta namoyish etiladi. DVD video diskda 

sxemalar, rasmlar, grafiklar ham joylashtirilgan 

bo‘ladi Multimedia texnologiyasining texnik 

keladi. 

Multimedia texnologiyasining ta’lim-tarbiya 

berish uslubiëtini baën qilishdan oldin, uning 

quyidagi ikki jihatiga e’tibor berish kerak: 

1. Agar u yoki bu multimedia vositasi 

tarbiyalanuvchilarga bayon etib borilmasdan 

namoyish etilsa, u oddiy multfilm bo‘lib qoladi. 

2. Agar tarbiyachi multimedia vositasini 

namoyish etish davomida, uni tahlil etib 

(tushuntirib, bayon etib) borsa, ta’lim jarayonini 

aks ettirib multimedia texnologiyasiga aylanadi. 

Multimedia texnologiyasidan 

foydalaniladigan jaraënda esa, ta’lim jarayonining 

markazida kompyuter xotirasiga yuklangan va 

o‘rganish uchun mo‘ljallangan ta’lim materiallari 

turadi. Kezi kelganda shuni ta’kidlash kerakki, 

yuqorida ta’kidlanganidek, kompyuter xotirasiga 

yuklangan material o‘ziga xos “ta’lim qo‘llanmasi” 

yoki “darsligi“ rolini o‘ynaydi. Ikkinchi o‘rinda, 

kompyuterdagi ta’lim materiallarini ko‘rib va 

tovushni eshitib turgan ta’lim oluvchi 

(tarbiyalanuvchi)lar turadilar. Bu holda asosiy 

muloqot kompyuter-tarbiyalanuvchi o‘rtasida 

amalga oshirilib, tarbiyalanuvchi axborotni 

kompyuter ekranidan qabul qilib oladi. Ammo 

MTTlarning ta’lim-tarbiya jarayoniga multimedia 

texnologiyasi tatbiq etilgan taqdirda ham garchi 

ma’lumot monitor ekranidagi materialdan olinsa-

da, tarbiyachi-pedagogning faoliyati birinchi 

o‘rinda qolaveradi, chunki an’anaviy usul bilan 

ta’lim berishda “bo‘r-doska”dan yoki boshqa turli 

xil ko‘rgazmali vositalardan foydalanilsa, 

multimedia texnologiyasida esa, kompyuter 

ekranidagi materiallardan foydalaniladi. 

Multimediali axborot texnologiyasini ta’lim 

jarayoniga tatbiq etish asosida, MTT lar uchun 

multimedia texnologiyasini shakllantirish amalga 

oshiriladi. Demak, multimedia texnologiyasida 

ta’lim jarayoni quyidagicha kechadi: kompyuterga 

o‘rganiladigan materialni yuklanishi, namoyish 

etish, kuzatiladigan va o‘rganiladigan material 

bo‘yicha tarbiyachi-tarbiyalanuvchi o‘rtalarida 

muloqat va materialni o‘rganilgan darajasini 

aniqlash. Bu yerda shuni ta’kidlash kerakki, 

multimedia texnologiyasida ma’lumot garchi 

kompyuterdan olinsa-da, natija tarbiyachining 

mahorati va qobiliyatiga bog‘liq bo‘ladi. 

Multimedia texnologiyasida 

tarbiyalanuvchilarga elementar bilim berish 

quyidagilar asosida olib boriladi: 

1.Monitor ekranida ko‘rsatiladigan 

multimediali tasvirlar va ko‘rgazmalar orqali. 

2. Bolalarning hayotda, turmushda, uyda, 

tevarak-atrofda mavjud predmetlar va obyektlardan 

foydalanish orqali. 

3.Tarbiyalanuvchilarga elementar matematik 

tasavvurlar berishda, u yoki bu materialni 

o‘rgatishda analogiya(taqqoslash) usulidan ham 

foydalanishni tavsiya etiladi. Animatsiyali 

ma’lumotlarning insonga ta’sirchanligi katta 

bo‘lib, undan MTT ta’lim-tarbiya jaraënida 

foydalanish bolalarning diqqatlarini ko‘proq jalb 

qilish xususiyatiga ega. 

Multimedia bir vaqtning o‘zida ham ko‘rish, 

ham eshitish orqali bilim olishning samarali 

ekanligi hayotiy tajribada allaqachon sinovdan 

o‘tgan. Masalan, xalqimizda bu to‘g‘rida “yuz 

marta eshitgandan ko‘ra, bir marta ko‘rmoq yaxshi 

” degan maqoli bor. Psixologlar ham bir vaqtning 

o‘zida ham ko‘rish, ham eshitish orqali bilim 

berishda o‘zlashtirish yuqori bo‘lishini ta’kidlab 

kelmoqdalar. 

Quyida 5 soni ichida qo‘shish va ayirish 

amallarini o‘rganishga bag‘ishlangan va birinchi 

mashg‘ulotda foydalanishga mo‘ljallangan ikkita 

multimediali lavhani keltiramiz. 

 

 I. 

+   =  

 1 + 2 = 3  

  

II. 

- =   

 5 - 2 = 3  

samaralar berish orqali ranglar jilolanib turadi, 

tarbiyachi-pedagog qo‘shish va ayirish amalini 

tushuntirib, materialni sharhlab boradi. 

Raqamlarning monitor ekranidagi ko‘rinishi 

o‘zgarib turadi, ya’ni multimediali samara hosil 

qilinadi. 

Mashg‘ulotning borishi: 

Tarbiyachi: monitor ekraniga archalarni 

chiqarib, Alibekdan nimalarni ko‘rayotganini 

so‘raydi. 

Alibek: Bir qator archalarni ko‘rayapman, 

deydi 

Tarbiyachi: Yuqori qatorda nechta archa bor? 

Alibek: Sanaydi, bir, ikki, uch, to‘rt, besh, olti-

oltita. 

Tarbiyachi: Alibek ayt-chi, bitta archaga 

ikkita archa qo‘shilsa, jami nechta archa hosil 

bo‘ladi. 

Alibek: Sanab uchta, deydi. 

Tarbiyachi: Rasmda bu qanday ifodalangan? 

Alibek: Birinchi archadan keyin + ishorasi, 

keyin ikkita archa, so‘ngra = tenglik belgisi, tenglik 

belgisidan keyin uchta archa joylashgan. 

Tarbiyachi: Sonlarni qo‘shishni buyumlar 

bilan ham ifoda etish mumkin. 

Archalar ostidagi raqamlar nimani bildiradi? 

Alibek: Bitta archaga ikkita archani 

qo‘shganda hosil bo‘lgan yig‘indini bildiradi, ya’ni 

(1+2=3) 

Tarbiyachi: Jahongir ayt-chi, pastki qatorda 

nechta archa bor? 

Jahongir: Sanaydi. Bir, ikki, uch,...,o‘nta . 

Tarbiyachi: Jahongir, ayt-chi oying senga besh 

dona konfet bersa, undan ikkitasini ukangga 

bersang, o‘zingda nechta qoladi? 

Jahongir: o‘zimda uch dona konfet qoladi. 

Tarbiyachi: ekranda ko‘rinib turgan 

archalarning beshtasidan ikkitasini qo‘shniga 

berilsa, o‘zingda nechta archa qoladi? 

Jahongir: o‘zimda uchta archa qoladi. 

Tarbiyachi: shu aytganlaring pastki qatorda 

qanday ifodalangan. 

Jahongir: Beshta archadan keyin ayirish 

belgisi (-), undan keyin ikkita archa, so‘ngra 

tenglik belgisi (=), oxirida yana uchta archa 

joylashtirilgan. 

Tarbiyachi: aytganlaring sonlar bilan qanday 

belgilangan? 

Jahongir: ekranda 5-2=3 ni ko‘rsatadi. 

Shundan so‘ng, tarbiyachi javob berishda 

qatnashgan bolalarni baholab, boshqa 

tarbiyalanuvchilar bilan ham savol-javobni 

o‘tkazadi. 

Mashg‘ulotning asosiy 15 daqiqali 

bosqichidan so‘ng, dam olish bosqichi (5-daqiqali 

oraliq bosqich) boshlanadi. 

Bu bosqichda (5 daqiqali oraliq bosqichda) 

tarbiyachi bolalar dam olishlari uchun “o‘rin 

almashtirish” o‘yinini o‘tkazadi (1,2,3,4,5 

raqamlar va +, -, = belgilar qog‘ozda tayyorlanib, 

qistirgich yordamida tarbiyalanuvchilarning 

ko‘kraklariga taqiladi va ularni bir qatorga tizib, 3 

soni hosil qilinadi hamda archa to‘g‘risidagi 

she’rlar aytiladi). 

Yangi yil oqshomida, 

Yaltiraydi archamiz. 

Archamizni bezashda, 

Qatnashganmiz barchamiz. 

G‘ani ildi bitta shar, 

Nodir esa ikkita shar. 

Qani ayting, bolalar, 

Nechta bo‘ldi jami shar. 

 

She’r aytib bo‘lingach, tarbiyachi Nigoradan 

jami shar nechta bo‘lganini so‘raydi . Shundan 

keyin, tarbiyachi tarbiyalanuvchilarning olgan 

bilimlarini sinash uchun quyidagi sxema bo‘yicha 

“O‘rinni to‘ldir” o‘yinini o‘tkazadi. 

 

1 +  = 3 

     

 - 2 = 3 

 

 

Devorda yuqoridagi kabi ikki qatorda oltita 

katakcha joylashtiriladi. 

Vazifa: bolalarga stol ustidagi raqamlardan 

foydalanib, bo‘sh katakchalarni to‘ldirish vazifasi 

topshiriladi. 

Mashg‘ulotni ikkinchi o‘n besh daqiqali 

bosqichi: tarbiyalanuvchilar tomonidan kompyuter 

va kalkulyaturlarda bajariladigan mashqlar. 

Tarbiyachi: endi bolalar kompyuterda ikki 

sonni qo‘shish amalini bajarib ko‘ramiz. 

Tarbiyachi: qani Bahrombek, aytchi ikki sonni 

ikki soniga qo‘shilganda kanday son hosil bo‘ladi? 

Bahrombek: to‘rt soni hosil bo‘ladi. 

Tarbiyachi: endi shu amalni kompyuterda 

bajarib ko‘rsat. Buning uchun, klaviaturadagi qaysi 

raqamlar va belgilarning tugmachalarini bosishing 

kerak? 

Bahrombek: oldin 2 raqamli tugmachani 

soni paydo bo‘ladi. 

Tarbiyachi: endi nima qilishing kerak? 

Bahrombek: qo‘shish ishorasiga mos 

tugmachani bosishim kerak, deb topshiriqni 

bajaradi. Ekranda 2 + yozuv hosil bo‘ladi. 

Tarbiyachi : endi qaysi raqamli tugmachani 

bosishing kerak? 

Bahrombek: yana 2 raqamli tugmachani 

bosaman va (bu topshiriqni ham bajaradi) ekranda 

2+2 yozuv hosil bo‘ladi. 

Tarbiyachi: endi qanday belgili tugmachani 

bosishing kerak? 

Bahrombek: tenglik belgisini, ya’ni (=) deb, 

topshiriqni bajaradi. Ekranda 2+2= yozuv hosil 

bo‘ladi. 

Tarbiyachi: Bahrombek, endi ikki sonini ikki 

soniga qo‘shishga bitta misol keltir. 

Bahrombek: ikkita olmaga ikkita olma 

qo‘shilsa, to‘rtta olma bo‘ladi. 

Tarbiyachi: barakalla! Endi amalni bajar. 

Bahrombek: klaviaturadagi 4 raqami 

tugmachasini bosadi. Natijada ekranda 2+2=4 kabi 

ifoda paydo bo‘ladi. 

Tarbiyachi Bahrombekni bajargan ishlarini 

baholaydi va yana bir nechta tarbiyalanuvchilarga 

ushbu amalni mustaqil bajartiradi. Shundan keyin, 

5 gacha bo‘lgan sonlar ichidan tanlab, sonlarni bir-

birlaridan ayirish amalini kompyuterda bajarishga 

o‘tiladi. 

Tarbiyachi: endi bolalar kompyuterda sonlarni 

bir–birlaridan ayirish amaliga o‘tamiz deb Aminani 

kompyuter oldiga taklif etadi. 

Tarbiyachi: Amina, qani ayt-chi oying bergan 

to‘rtta konfetdan ikkitasini ukangga bersang, 

o‘zingda nechta konfet qoladi? 

Amina: ikkitasini ukamga bersam, o‘zimda 

ham ikkita konfet qoladi. 

Tarbiyachi: endi shuni kompyuterda bajarib 

ko‘rsat. Buning uchun, dastavval klaviaturadagi 

qaysi raqamli tugmachani bosishing kerak? 

Amina: to‘rt raqamli tugmachani bosishim 

kerak. 

Tarbiyachi: bajarib ko‘rsat. 

Amina: klaviaturadagi 4 raqamli tugmachani 

bosadi, monitor ekranda 4 soni hosil bo‘ladi. 

Tarbiyachi: endi qaysi belgiga mos 

tugmachani bosishing kerak? 

Amina: ayirish belgisi tugmachasini bosishim 

kerak deydi va bajaradi, ekranda 4 - yozuv hosil 

bo‘ladi. 

Tarbiyachi: navbatda qaysi raqamga mos 

tugmachani bosishing kerak? 

Amina: ikki raqamli tugmachani deb, uni 

topadi va tugmachani bosadi. Ekranda 4-2 yozuv 

hosil bo‘ladi. 

Tarbiyachi: topshiriqni bajarish uchun endi 

qaysi belgi tugmachasini bosishing kerak. 

Amina: tenglik (=) ishorasini deb, uni 

klaviaturadan topib bosadi. Ekranda 4 - 2 = yozuv 

hosil bo‘ladi. 

Tarbiyachi: qani ayt-chi natijada qanday son 

hosil bo‘lishi kerak? 

Amina: to‘rtta konfetdan ikkitasini ukasiga 

berganini eslab, ikki soni deydi va amalni bajaradi. 

Ekranda 4-2 =2 yozuv hosil bo‘ladi. 

Tarbiyachi: endi Amina bajargan amalingni 

og‘zaki aytib ber. 

Amina: to‘rt sonidan ikki soni ayrilsa, natijada 

ikki soni hosil bo‘ladi. 

Tarbiyachi: Amina qani ayt-chi, ayirish amali 

bajarganda, ayirma ko‘payadimi yoki kamayadimi. 

Amina: kamayadi, deb javob beradi. 

Barakalla! Javobing to‘g‘ri. 

Shundan keyin tarbiyachi, Aminaning 

bajargan ishini baholaydi va Aminaning bajargan 

ishini kuzatib turgan boshqa tarbiyalanuvchilardan 

bir nechtasini yuqoridagi amalni mustaqil 

bajarishga undaydi. 

Shunday qilib, MTT tarbiyalanuvchilariga 

elementar matematik bilim berish jarayonida 

informatika va axborot texnologiyalarining vositasi 

bo‘lgan kompyuterlardan foydalanilganda, 

maktabgacha ta’lim tashkilot bolalarining 

faolliklari va qiziqishlari shakllanadi, mashg‘ulot 

samaradorligi an’anaviy mashg‘ulotlarga nisbatan 

ancha ortadi. 

Muhokama va natijalar. Pedagogika nuqtai 

nazaridan, mutimedia texnologiyasining 

MTTlardagi ta’lim-tarbiya jarayoniga tatbig‘i – 

ularga kompyuterlar asosida yangicha texnologik 

yondashuv hisoblanadi. Shuning uchun, 

multimedia texnologiyasini o‘ziga xos belgilari, 

xususiyatlari va tamoyillari mavjud: Asosiy 

belgilari - texnik vositalardan foydalanish, 

tarbiyalanuvchilarning bilimlarini aniqlash 

mezonlarini ishlab chiqish, ta’lim samaradorligini 

oshirish, monitor ekraniga qarab va ekrandagi 

materiallardan foydalanib bilim olishdan iborat. 

Multimedia texnologiyasidan ta’lim-tarbiya 

jarayonida foydalanish bir vaqtning o‘zida 

bolalarning kompyuter savodxonliklarini 

shakllanishiga ham olib keladi. 

Masalan, dialogli ta’lim texnologiyasida 

kompyuter - texnik vosita sifatida qaraladi, 

multimediali kompyuter texnologiyasida esa, u 

ko‘rgazmali vositadan tashqari “Ta’lim manbai” 

sifatida mujassamlanadi, ya’ni o‘rganiladigan 

material oldindan kompyuter xotirasiga kiritilgan 

bo‘ladi. Ushbu material tarbiyachining an’anaviy 

uslub bilan mashg‘ulot o‘tkazish bo‘yicha tuzgan 

ishlanmasiga o‘xshaydi. 

MTT tarbiyalanuvchilari kompyuter monitori 

ekranida namoyish etiladigan materiallaridan 


